
Nejiiikich

Wux ike ajluy omeaatsaran wux taranguch a nawiig kam, nguineay
ndom merkiajchay meteow nawiig at meteow napak, atkiaj alndom
mejaw nguineay apiung tiul omeaats alinop nipilan, atnej ike indium
ndom imbas mendUy nawiig atkiaj aton ajluy nipilan leaw xiyay
andiumuw ndom ombasuw, at maranguw nawiig wux ombeayiw nejiw.
Aaga nawiig kam okueaj noik ajluy akas nawiig minut nej Sateow at
sarang nawiig wiix ximbeay. Ombeayiuts .

Tiul aaga nawiig kam tajmel tiul nanderak imiun palpalwux
ombeayaran, ninguiaj ajuik xeyay nembeat ajluy meawan kambaj,
atkiaj alndom mejaw nguineay ajluyeran, nguineay aranguw najiut
tiul palpalwux kambaj. Ajkiwa nanderak kiaj: nanderak tanomb,
nasueteran, poch miun, nanderak poch, ran nanderak, leawa tajluy,
aton ajluy alteguy.

Sasajan ik ndemekueat meteow nawiig, atkiaj apndom imbas metaag
majneaj iteow najen miun, wux netam meteow kuajantanej nanderak,
apmambeol ik meteow najneajay wux ajiur nechén wiux omal nejonts
tengwuy nitng ndoj, at apmuuch ik mendeak najneajay ombeayiuts,
atkiaj apmajuik najneaj iteow nawiig wux imbeay.

iSandibman ndom imbas meteow nawiig najneajay!




Sateow at sarang nawiig wix ximbeay. Ombeayitts

Sakiiiib

WuUx iyaag najneaj tiul imeaats

apmeyak wux alinop nipilan leawa indium,
ijuikich majaw ajluy najneaj ajluyeran,
wux apmaxom majaw:

kiaj apmajaw kuane mondiumuy.

Nerang: Celia Méndez Guillermo



Nateoraw nawiig

Najneaj iiit

Sakul tiul neorrar iut, xe iUt najneajay, kiaj sapiur xenaxiul

amb wux opech sapiur xe nachich biim at xe nguiniy, xentaj
ambeol xik wlx sapiur nej apiur minaliw cebolla at mipina nej
tiul xe iutan. Xekualan landoj ombas arang najiut tiul wajchitk,
lamapiur ijkiaw, arej owil kants at olam, naw wux sutiun at leawa
saxeanguiun omeaats iut ambeol xikon namongochiun najneajay,
atkiaj ajluyeran leawa sakuliun tiul aaga ambaj kam.

Nerang: Pascual Sdnchez Gomez




Sateow at sarang nawiig wix ximbeay. Ombeayiits

Aaga nexotiiy tiiil peat

Jondot nop nipilan teajuy tiul peat ngoyay majaw
nguineay netam majuyeran titl,alndom ndrom ngo
maxom mitiild nej. Kos lamasokiw, jondot aljane majiur a
naél kiaj, netam mawun miweaaig amoog wiux omal aton
sapun leawa asooig atan a sarral.

Aaga nexotuy kiaj aranguch kos atkiaj alndom nop
nipilan makueat nej nemeech omeats peat nejiur
xiul at nejiur nimal.

Nerang: Salomé Martinez de la Rosa



Nateoraw nawiig

Nekoy omeaatsaran
akiiiib wiix neorrar

Wux nop kicheech monguich xeyay akoy omeaats, ngo mind atsoj,
ngo mind Uet, alteomaats nej ndiuk aag ayaj uuch nej miln andeow.
Atkiaj apmarang wux ajitr ndiuk kos et titul miitt owix tengwuy
xeowuy Uet nangan jondot ngo mind majiuraats a monandeow Kkiaj
netam mambiyaats naag mioxiich piid.

Apmeyak tiul noik xax yow, ndoj apmeaach jongoyom leaw ndoj
ajun apmeaach ndem ndoj apmanganeowaran noik kicheech xax
meawan nut wix ngoyay meteran; apmanganeowaran ayayiw nut.
Sitiul tanganeowaran miyayiw nut, kiaj apmumb a ndiuk teomeaats.

Nerang: Juan NUnez Lopez

Sateow at sarang nawiig wix ximbeay. Ombeayiits

Nop nine niix nesomb’

Catalina wijkiat tiul noik ajluy nipilan tsotsil, wux nut nesomb

at ngo majuy kamum mengwiiuts ngo majuik nguineay, alndom
majaw najneaj at alndom majuy ngo majiur nikuajind naél. Miteat
nej, mimum nej, mikoj nej, michiig nej ngo mind majawuw nej,
arangUw wux ngo majneaj andiimuw mambiyaw akueatiw tiul
noik ilm nej miun kiaj ngo mawiuluw.

Catalina uuch omeaats mapak ambeol nej nop najtaj naw Kkiaj
niung minden nej nganuy miteat nej, mimum nej, michiig nej,
teamambiyaw lop.

Catalina teamayamb nguineay ndom majneaj majawuw nej miteat
nej, mimum nej, mikoj nej, michiig nej ndoj wux lamuuch omeaats
maw wux aaga iut kam.




Nateoraw nawiig

Aaga najiiit leaw xeyay netam’

Tiul xekambaj leawa najiut xeyay netam aag ayaj apiuruch
iut. Nipilan apiuruw naxiul, wux ngoyay mapiuruw awujchiw
soex ndoj ambeliw ndoj asojnongoj leawa landoj andaab.

Ndoj amelichaw apilruw, tiul xe iut ngome wuneay, kos tiul
kaaw wux apiuruch nerrar tengwuy nakind at a naxiul wux
apmajntsop awagwag miun, nipilan amix omeajtsuw kos
ngome wuneay a naxiul.

Ndoj aaga os laamb apmajnap alinoik kambaj mongaluy
anguyiw leawa andiumuw nejiw, aranguw wux ximbasan
leaw andiumuw xikona monrang najiut tiul

iUt xeyay naél samongochiun,
nguiajnguiaj peats peats miun
sutiun akiiub kiniuk.

Nerang: Juan NUhez Herndndez




Sateow at sarang nawiig wix ximbeay. Ombeayiits

Aaga nchikiw akiiiib a chok’

Teateayay a chok tiul nut kos lamatuch tiul nakind, landoj lamaxaing
xeyay osaab soex tiul ajoet. Nop nchikiw xeyay milop, tajaw uet a
chok tamb matuch matin muuch nej teguy; chok tasaj nej:

—Sakiiub, i kuane temerang wux ajoet wux xike teasarang najiuta?

—Teasarang najiut tiul peat —aw a nchikiw—; kos teasapaj aag
ngo matuch xikueaj namb nayamb suet.

—Sitiul tenguial ipaj wix ajoet —kos chok axom omeaats xeyay
kiaj tasaj nej imbiuluuch nganuy minajiut—, ijiulng nganuy tiul
nakind.

Taxaing uet a chok tajmel tiul ombiumb nej.
Netam marangaats najidit wux alitin majluy ndt atkiaj

ngo masap ikoots wux alitik mitin. Aaga anch ajliiyay
apmasap nej wiix at apmetuneay.

Nerang: Esopo

Indilil andiiy titil Minawiig
montangtang ndoj irang leaw
apmasaj ik.

Nateoraw nawiig

ljpliw montaj natsiijyay ombasiiw’

Noik nut nop nench almameay niung akuiur yow. Kamum kiaj
ajntsopiw kiaj ijpuw montaj; wux tapak a nench aliw kiaj ijpuw
montaj. Nop tiul nejiw a montaj tendeak, tapitng:

—Tabar saniung, ;jalndoma? __I;;?-_/.'J%f' =S
Aaga nench tapiung: > 3_
o)y,
. . P
—Ajaj, sanamb. -Eﬁ i
)

Ajkiwa montaj kiaj natsujyay ombasuw,
najaljal miondeats omaluw.

Tambuw ajuyiw tiut. Wix naxey
tajaw, kiaj majaw noik nadam kang.
Aaga najtaj tapiung:

—Lapeayiuts.

Apiung miun kiaj ndrojow. Wux wantsat a nench, ajkuwa montaj
lango majluyiw kiaj.

Xeyay mbayat, aaga nench tanduy wux majaw kiaj tajaw ijpuw
napat ndiuk nadamdamuy. Aaga nench akuitr tamb anduy aniting
nej tamb masaj miteat nej mimum ne,;.

Atkiaj ndot noik poch nanderak miun.

Nerang: Albina Diaz de la Cruz

*Elisa Ramirez Castaneda (adaptacién). Agua, México, conare, 2001, p. 63. (Hacedores de las palabras) 6



Sateow at sarang nawiig wix ximbeay. Ombeayiits

Wiix miin andeow a kaaw’

Wilx matsaram a kaaw kiaj iun andeow apiunguw mixejchiitts
ajiuntsuw a nine jiunts ongwiilts kos ajawuw tealm matsaramb a
kaaw. Wux teamb pojnitw jiunts ongwiilts tayakliw wux ajiuntsuw
apilingliw: "Ajaj, ajaj, ajaj”, kos teamambeoliiw a kaaw majneaj
alinomb. Wux arang najneaj ongwiiuts at a kaaw xiyay arraj, nine
jiints ongwiiuts najneajiw miun ndijchitujow miun at xeyay apak
omeajtsuw.

Aton apiunguw xexejchiw wux apmatsaram a kaaw amelich
pojniuwuy ndoj apmajneaj pikiw oleaj ajuy ongwiiuts. Wux matsaram
a kaaw meawanoots miun mbayajoots; nipilan tiul xe kambaj at
monaw alinoik kambaj mijkiaj ambeoluw a kaaw: altiul ambeoluw
atsundiw manchiuk, alteguy atetiw miweak wakux. Nijinguind ngo
mandiim mumb a kaaw, meawanoots miun andiimaats mapakaats
wux aaga iut kam. Wux najneaj a kaaw meawanoots miun najneajay
ajluyiuts, montangtang at monguich, apak omeajtsuw.

Nerang: José Luis Morales Severo

*Elisa Ramirez Castaneda (adaptacion). Origenes y duerios, México, CONAFE, 2001 p.31.
Hacedores de las palabras

Nop nine nench akiiiib
nop minaj liiw

Noik Umb miun arraw tawuw nop naxey, nop najtaj at
nop nine nench apmepejtiw café. Aaga naxey at a najtaj
tapeayiw tiul miiut café ndoj tamelichaw mapejtiw a café. *

Nganuy nine nench tayakuw palwux ajoy miyow ne,;.

Aaga nine nench topots atsoj tatsoj xeyay tapak omeaats. |
Miteat nej, mimim nej tandlyiw mijkiaj teamteam miiin
teamakueatiw nine nench, ngo leaam omeajtsuw wiux
kuane paamongoch.

Wux leaad omeajtsiw a nine nench lamakueatiw xeyay
ndmban ngo leaam omeajtsuw wiux naxey tasaj a najtaj
akuitrriw tambuw mayambuw a nine nench. Ngo maxomuw
nikuajind, nine nench ngo majuik nguiane apmaxomuw.

Tambuw masajuw monajiut tiul aaga kambaj kiaj tanduyiw

wux mayambuw ngo maxomuw ndémban. Ndoj wux tambuw
majawuw monsuet tasokiw lamatsamb nej nop minaj luw
wux omal noik tilk aag miun miolaats nej alkiaj.

Nerang: Timoteo Ayoctle Xalamihua

*Elisa Ramirez Castaneda (adaptacion). Origenes y duernios, México, conarg, 2001, p. 65.
(Hacedores de las palabras)



Sateow at sarang nawiig wix ximbeay. Ombeayiits

Minéen’

Teat xeech leaw oleajleajiw miun,

imbeol xik najuy tiul pilkang,

tiul xiyay sats wux aaga iut kam;

ikeaach xik naxom ximeaats wux soen

wux ind najchow at wux alinoik natsunderan.

Sandium najaw leaw ngo naxom najaw,
natuch leaw teanandium natuch,

naxom aaga tiiud palanuy ran
ndom najuuich ximeaats natsujyay ombas. *

Teat xeech nejuy,

isaj xik nguineay ndom matsujyay ombas xepoch,
nguineay ndom nayak mimbaj a tiiud naag kiek;
ikeaach xik nasut aumaran,

ngo nimbol nengochenaag nexotuy mbol.

iNgomind sakul ndeoj!
Xexeech, G
jiilkueat meaach xik minangoraad

leawa tambeol ik mexom imal imeaats!

o
“~

@ *Adriana del Carmen Lopez Santiz. Jalbil k'opetik palabras tejidas, Chiapas,
Consejo Estatal para la Cultura y las Artes de Chiapas, 2005, p. 35.




Nateoraw nawiig

Aaga nandeow akiiiib jalap omal
Tajluy chuk nop naxey tangoch nej nop nandeow tasaj ne;j:
—Nganuy mbich sanakiitb ik mamb.

—Ngwuy nde mekiilb xik mamb —aw a naxey.

—Saliuk alnenguy ojpeak nut, kiaj sanakiiub ik mamb.

Almapeay gni(.jng .nej aaga
naxey tasaj mintaj nej,

apmakiitb nej mamb aaga
nandeow. Mintaj nej tapiung:

—Ngome apmakiiub ik mamb,
kos wux tayaag imbas najaljal
miondeats imal; nganuy apmejep
imal kiaj ngome apmajaw

\

*Elisa Ramirez Castaneda (adaptacidn). Cuentos de engario, para hacer reir y fantdsticos, México, CONAFE,
2001, p. 27. (Hacedores de las palabras)

@



Sateow at sarang nawiig wix ximbeay. Ombeayiits

—Najneaj —aw a naxey.

Tajep omal nej. Tatuch aaga nut leawa asoik, tapeay aaga
nandeow, tatln manguiay wux aaga naxey. Tasajuw ngo
majlay.

—Kiaj tapiung, jondot ngo majluy aaga najaljal
miondeats omal, masey aaga jalap omal kiaj sanakiiub
—aw a nandeow.

Nerang: Josué Herndndez Gonzdlez

Nateoraw nawiig

Aaga nejiiir sap nerang mechach’

Nop nejiur sap teamajiur misap nej xeyay mijkiaj tiul stas, arang
mechach atkuy arang: ayak onik apaj napak makaron ijawan a
sampuy pet teamatsambuw xe sap, teamapaj meawan nipilan
monaw tiul stas.

Tapaj ijkiaw arej ombeay, ajkuw monkul kiaj xeyay ajneaj
omeajtsuw, akuitrruw ambuw majawlw apmambeolUw ndoj
lamandilileaw anamixmix omeajtsiw kos aaga nejiur sap awaiich
nejiw arang mechach. Ndoj wux naleaing sampuy pet tajntsopiw
kiaj tajmeliw matsambuw misap nej,aaga nejiur sap kanuy
naleaing tepaj achiut onik atln monaw kiaj tiul stas mambeoluw
nej, monaw kiaj tapiinguw chuk alinoik jayats teamarang
mechach, ngo mateowuw tiul nikuajind. Atkiaj tumb misap nej
aaga nejiur.

Aaga nexeotuy nanderak kam amb apituing leawa monwaiich noik
Ngo majneaj apmaxom: nijinguind ngome apmeyar nej andeak,
masey naleaing apiung.

Nerang: Esopo




Sateow at sarang nawiig wix ximbeay. Ombeayiits

Ajkiiw aniiingiiw seris’

Aaga minen atnej taranguw mixejchiw nejiw tuuch nejiw a seris
majluyiw atkiaj, aga ayaj noik kambaj ajuyjuyiw miun, tiul mitn
miiutuw nejiw.

Tanomb, ajkuwa noik noik ajluy seris apilnguw aniinguw nejiw
aaga ayaj akas miun nut pakuliw kiaj noik miun among, aaga
apiunguw kiaj tanaamb ajluy titul nejiw nganuy meawanoj miun
noik noik ajluyiw, aag taranguw aniunguw nejiw paluy xiul ngo
mapakpak, atojngoyiw mipuuig xiul ndoj tambileaw, nerend wix
op nit, wux otuing itm ayakuw paluy opang poj akiitub tiul jor naw
tindek. Wixay miun tiul ijkiaw owixeran ajal tiut makiiub noik
owixeran ajal olea;.

*Federico Navarrete Linares (coordinador). Hijos de la primavera. Vida y palabra de los indios de América.
México, Fondo de Cultura Econdmica, 1994, p. 35.




Nateoraw nawiig

Ajluy xeyay nden leawa ajiuruw alinop moog amb mitun wix
niung ajunijchaw Uetiw, niing Ueteran tengwuy niung chetejow.

Aaga mats niung ameay nop seri apojnongoj miun nerixix wiud
awiteaw mbeay ndek nguiaj apujchiw titut noik jal wux ameayiw.
Wux matuch nut nerrar ameayiw mbeay ndek, ajitr nijiw okas
awuywuy nejiw ajpnoch ndek. Naleaing xeyay napateay ameayiw
wux mats; ajkiw miun monench monux, aag miun ayaj anditmuw
mameayiw wux mats nind mitn majawuw ngome netam nejiw.




Sateow at sarang nawiig wix ximbeay. Ombeayiits

Aaga omeaats os’
Noik nut mum nchey tatun manguiay:
—:/Kuane apmatiutsa? Ngo majituraats os marang peats muetiuts.
Tiul aaga nut kiaj meawan nipilan amongochiw lop.

Tapeay kiaj nop kicheech nench ngo majaraw nguiaj naw tatin
manguiay mum nchey:

—/Neol tamix imeajtsana? ;Kuane nerang ikona?
—Ngo najiuran suetiun awuw.
—Lajluy nde meteowan imeajtsan, itojlitln wix biumb mixor yow

ndoj iyakan teguy posol. Wux laamb jongoyoj ndoj tesajan xik
sanayak tiul a os.

Ndoj mandeak ayaj aaga kicheech
nench tapijliut omal tixor, tapiung
wux noik oleaj nut ndoj teleajkiun a xor.

Wux taleajkiw omal a xor, lachipiow a os laamb ajun;
kiaj nejiw a teat mum tajawuw landoj up miun
manchiuluw ndoj apmarang peats. Al

Nerang:
Juan Santiago Santiago



Nateoraw nawiig

Aaga chiiing akiiiib a teong

Noik nut aaga chiung texomayej makiiub noik teong mbeay noik
akuiur yow tasaj:

—lke rasan miotaag nganuy ngo matsujyay imbas aag nijinguind
ngo mandium ik; nganuy xik sajilr xeopang najneaj at napak at
jagantanej andium.

Wulx tanguiay a poch kiaj a teong, tamix omeaats xiyay. Tamong
xeyay nut. Noik umban arraw aaga chiing teatsantsuy tiul tsan nut
wux nots xiul kos ambiy nej nakind, kiaj majaw aliuk nop naxey
arrond teombaj nchiiuts at ajoy nots nekojchay.

Aaga chilung tandium mikuiur nganuy naxey ijkiaw akuuuch oleaj
lamatuch kiaj, tasap nej. Aaga naxey tapiung tiul omeaats nej:
“—Aaga opang nej kam sanajoy mamb sanatsamb kos naxix.’

Wux teong tajaw ayaj tasaj a chiung:

—Xike salniting ijliy ngo masapuw xik tekuik xik kos ngo najneaj,
nganuy a ike,aaga atsujyay imbas at naxix mionij,apmatsambiw ik.

Aaga teong takuik ndoj tajmel tiul yow.

kiaj jondd

Jt mejaw aljane ndron ombas, ndemendeak wiix ombas at

Sateow at sarang nawiig wix ximbeay. Ombeayiits

Juana akiiiib Miguel

Tajluy nop najtaj nenut Juana, andium xeyay minoj nej; nej ajaw
nguineay andiim nej.

Noik nut teapiuruw, kiaj tasaj mimonrang najiut nej nguineay
andium nej mintaj nej, monrang najiut ngo mayariw andeak nej.

Nguineay ndom mapiung naleaing, Miguel tasaj nejiw maranguw
noik kicheech mats ndoj mapeajpiw wux kiaj apmasajuw a Juana
mintaj nej lamatsamb nej nop napat ndiuk; atkiaj taranguw.

Wuix tapeayiw aniung nej,Juana akuiur tiun mangoch nejiw tatun
manguiay kuane amongoch minoj nej, monrang najiut tasajuw
atsamb nej nop napat ndiuk nganuy landeow.

Ndot ngo masajuw atkiaj mum najtaj, nganuy ngoyay mumb
manguiay, kiaj mayar nots las terronduy onik. Miguel ajchik witiut
wux kicheech mats, mintaj nej landoj landeow kiaj tamelich ajiunts.
Nej tapiting jondot ngo narang leawa sarang kam ngo majluy naél.

Miguel takul anopulyan tasap angungun kos xeowuy leaaw
omeaats andeow mintaj nej, nguiane panduy nganuy.

Okvueaj kambaj




Nateoraw nawiig

Aaga naxey nembel peat’

Apiunguw noik nut nop naxey tamb majimb miiut nej, tatuch
mijkiaj. Wux tatuch niting ajluy miiut nej tamelich majimb,
tapojnong mipuuig xiul ponong ninguitin ponong ninguiun, ndoj
tachen indaab aton alkiaj xeyay nawaag soex; tandajpuw nawaag
soex aaga naxey ngo majaw sitiul teandaab niting ajluy nej. Wix
wantsat majaw nitung achen, laxiyay andaab.

Akuiur tamb maxejken ngo chuk ndom maxejken nej miun kiaj
tambuw xeyay nipilan mambeolUw nej kiaj xejket, atnej tatuch
gajparoob nipilan leaw tambeoluw nej. Aaga naxey kiaj mbayat
xeyay nganuy a peat nakoniiug tandaab at aton tandaab niting
angocheyej makiitb alinoik kambaj nenut San Juan Iztaltepec atnej
ajuik tatuniw mayak pikiw akoik miow tomiun. Aaga naxey minut
nej Maximiliano; ndoj aaga naxey tamb anduy aniung

nej,apeay miun tinden tandeak at tapiung
nguiane andaab, ajuik akoik miow
akuuuch oleajaran chuk tandaab.

Aag miun ayaj tamongoch
aaga naxey.

Nerang: Arturo Lopez Lopez

‘r‘ " qi l Ellsa Ramlrez Castaneda (adaptauon) Maiz, México, CONAFE,
= 2001, p. 39 (colecaon Hacedores de las palabras).




Sateow at sarang nawiig wix ximbeay. Ombeayiits

Aaga teat naxey akiiiib a os

Lamajitr xeyay neat tajluy tiul noik kambaj nop naxey lamong
wux mimeech ngomuuch nikuajind leaw ajiur masey mimum nej.
Meawan os leaw apiur axot ngo muuch nikuajind mimum nej.

Ajilr nop iUm niung ayak meawan os leaw apiur. Meawan anuub.
Ajliy nUt wux mimum nej atun okueaj mi os nej, nej apmapiung
xe 0s hgo ndom nuuch jangantanej. Ajluy nut awun muuch
mimum nej a os leaw lamemoen. Mimum nej ajiunts xeyay kos
mikual miun nej ngo mind muuch nej os. Lamong wux mireech
meadwan nut ajiur mi os nej.

Noik ongwiiuts aaga naxey tapakuuch nej napak ajngojlosuy
witiut ndoj tajaw meawan mios nej lamendiuk at a nej lamendiuk
ombas nej ndoj tandeow. Takul tiut aag miun olaats. Mimum nej
tamb tatuch kiaj tenguial manguiay xeyay ajngojlosuy, wux tajaw
tiut altiut mikual nej; aag miun olaats. Kiaj tapeay tiul omeaats
nej mimum nej xekual tandeow kos lajneajta mireech

ngo mind muuch nijinguind miods nej.

Okueaqj kambaj




Nateoraw nawiig

Rombiiy nchiiil

Ngo majawuw monrang najiut tiul iut wux awuniw yow ajantsuw
xax teajmiuk nikiriw ajtsaj tiul yow, apeayiw nipilan monwun yow
apmejantsayej, apmaxejpiw at kuajantanej apmetamb nejiw aaga
yow lamarang rixiun yow, tamong akas nut, ngo meteotsuw wux
amelich wijkiaw nadamdam nchiul nawux a nut kiaj raw miun tiut
teaxiyay wijkiajow xowuy lajen mayak wux tatiichiw meawan tiul
mikorruliw nipilan, tiul naxiul, nguiajantanej atuchiw teayambuw
uetiw, nilng amongoj ndmban apujchiw tiut wix maxeomuw
niung ajmel os ambichaw muetiw, mirrombuyiw ngo majiur umb
nipilan lamayajkuw.

Amelich mateowuw omeajtsuw tenguial apateay ambuw lango
majiuruw kuane muetiw, namix monguich najiintsayej mitin wux
manguiayiw aterriur ajngotoj a nchuil uetiw nut ongwiiuts wuxan
teajuyiw leawa teamatuchiw tiul kambaj, nipilan amelichaw
mambiyaw; naag xiul, mipuuig xiul, kang, bitm ngo ndom
mambolooch nejiw, kos wux xeyay teamambiyaw atan miun kiaj
ajngotoj najntsoptsopayej miun.

Nerang: Marcos Cornelio Sdnchez Ramirez




Sateow at sarang nawiig wix ximbeay. Ombeayiits

Nop nekual nejiw

Tajluy arojpuw nipilan nop nekual nejiw; ijpuw till nejiw nemejchiw,
kos ajiurtw nop michijkiaw nejiw ngo mandiumuw. Noik nut tambuw
anujpiw os ndoj tasondsojndiw tomiun majaw michijkiaw nejiw; nine
nench tatlin manguiay nguiane mayariw tomiun.

Nejiw tapiinguw anujpiw kang, nine nench tayar leawa apiunguw,
tamb mayamb mamil nadamdam kang, topots mayak omal ikially
nej ndoj tamb majuiich manuub.

Ngome nekiy Teat najluy tiul mbas akats tambeol nej, kos ajkuwa
kang taranguw nelitlit ombasuw. Tumb manuub leawa ajoy
mamb. WUx tapeay aniung nej ajoy xeyay tomiun aton. Mikojow
nej tatuniw nej manguiay nguiane mayar aaga tomiun at nej ton
tapiung anuub kang, nej mbich naleaing apiung.

Kiaj mikojow nej tambuw ton mawiteaw kang, nejiw mbich
nikuajind ngo majon okueajiw aaga ayaj xeyay tajkuyiw wux.
Tasajuw michijkiaw nejiw napakpak poch ngo maleaing leawa
asaj nejiw, aaga nine nench naleaing apiung ngome teawaiich.

Tamong a nut ajktiwa mikoj nej kiaj ndmban ngome tajawuw
nguineay arang michijkiaw nejiw wux tanuub akas ngojneaj kang.

Okueaqj kambaj




Nateoraw nawiig

Nanderak okueaj liiw akiiiib
jilints ongwiiiits”
Noik nut nop Lluw teajuy tiul peat; kamum mbayanty miun ngo

manguiay nikuajind nengojlosiy: “chor, chor”. Aaga liw tapiling:

—:;Kuane aaga ayaja? Atnej alkuane nadamuy ngo matow xik.
;Jondot mambiy xike?

Tamb matlch majaw aaga nengojlosuy imiun tiut teombas nop
nawaag op xiul kiaj tapiung:

—;Aba ike? Aag tembayiich xik; tiul indium montsoj aag
teanandium.

Masey nop jilnts ongwiiuts, nganuy a luw nej tapiung matsojow.
Tambuw anduyiw tilam wuxan ngoyay mamelich montsoj, tambuw
mayambuw akiujpuw nejiw.




Sateow at sarang nawiig wix ximbeay. Ombeayiits

Luw tamb mapaj a minaj Lluw, misow peat, sampuy, sampuy pet;
nganuy akiujpuw jilnts ongwiiuts tajluyiw mbel, polong omal at
mimum kun.

WAux tajluy monbiyay,aaga luw at akitjpuw nejiw tumb mikitrraw kos
tandal nejiw akitjpuw jiunts ongwiilts, wux ndot monbiyay xeyay
tapak omeaajtsuw kos tajntsopiw wux.

Nerang: Ermelindo Méndez Méndez

Indilil andiiy tilil Minawiig montangtang ndoj irang leaw apmasaj ik.




Nateoraw nawiig

ljpliiw kombiil’

Aag aguy leawa tamongochiw ijpuw kombul, monajiut nejiw

nop sindico alinop regidor tiul awan. Noik nut, wixan ngo majluy
teat xan, tajpajuw mambuw mandondochiw noik naél anduy

wux monejteay at asaparan monux, tiul noik kambaj okueaj
Chamula. Natang nenajiut titul aaga kicheech kambaj kiaj andium
mamongoch anduy niung ajluyiw monjaw wux naél tiul nadam
kambaj; nipilan tiul aaga kicheech kambaj kiaj andiumuw
mambiyaw nomiun. Teamong ajuy a nut nejiw teamayambuw
nguineay ndom mujchiw maxeomuw omeajtsuw nipilan ajkiwa
montsoj monux kiaj netam manguyiw asoetiw nejiw tiul manchiuk.

Aaga ijpuw monajiut kombul ngo mapiunguw aniunguw

nguiajupiw, mintajuw nejiw tapiunguw aag ayaj teajuyjuyiw.

Ajkuwa ijpuw montaj kiaj tandeakuw noik mipochiw nejiw,
apmambiyaw minojow nejiw ndoj pawuniw tinden, ngo matuniw
manguiayiw neol tekiyaw. Naleaing ajkUwa montaj kiaj taranguw

at nej apiinguw tambiyaw ninojow nejiw ndoj tandujpiw mawuw;
ajkuwa ijpuw kombul kiaj tajmeliw niung ajnap ngo

majneaj yow tanguniw xeyay atkiaj chtuk alndom F— TF
mawuniw wlx omeajtsuw monteomeaats |
at tajmeliw tiul noik monbiyay ndoj wux
tambuw timanchiuk, niting tajmel
asoetiw ajoyiw soex. Mintajuw nejiw
tanguiayiw tambuw mikuitrraw
wux mayambuw nguineay
ndom mawuniw.

Nerang: José Leopoldo
Hernandez Hernandez




Sateow at sarang nawiig wix ximbeay. Ombeayiits

Aaga anch kiin
Noik nut, tapaluw teombas anch kin wux amb majmel, tasajuw:

—Sakiujpan, xeyay netam merang najiut, kos meawan nut kun
aranguw najiut.

Kich kun tapiung:
—Xike meawan nut teasaw najlul, ndoj umb sapak.

—Ngo metam mumb ipak xeyay —awuw—, netam merang kiriw
najiut. Aag ayaj anomb sapajan ikueaj.

Ndoj masajuw atkiaj tujchiw mamong.

Aaga kich anch kun ngome tarang atnej tasoik. Alinoik nut anduy
wux kinut, leawa kun teajitruw ombeay iUm tasajuw nej:

—Xechijkian, netam merang najiut.
Angoch miln tapiiing: N A\

—iTiul aaga nut aliuk kiaj sanarang najiut!

—Ngome netam mepiung
apmerang tiul aaga nut
aliuk kiaj —ajuw—, oxep
ndmban netam merang. Ech
leaam imeaats aag aguy.

*Horacio Quiroga. Cuentos de amor, de locura y de muerte, Horacio Quiroga, México, Editores Mexicanos
Unidos, 37 edicién, 1983.



Nateoraw nawiig

Aaga nanderak wiix chak

Lamajitr xeyay neat nipilan ngo majawuw kuane os, Utiw aong
xiul okueaj palpalwux xiul. Noik nut noik ajluy nipilan tambuw
till peat tamongochiw xeyay ongwiiuts kiaj. Tiul aaga peat kiaj
taxomuw palpalwix nimal ndoj tambiyaw tatsambuw napak miun
onij. Kondom kiaj tajawuw teamongoj nadamdam chok, ajoyiw
ranran altiul piuts; ngo majawuw kuane.

Tandujpiw mamb xeechxeech chok. Tatuchiw niung ajluy noik
nadamuy kang at najal oleaj kiaj tajawuw naw titul teamawuniw
nikiriw raan. Ajktiwa nipilan tandiumuw majawuw tiul ngo
maxeomuw majawuw nikuajind, pojniuw miun.

Tiul miun nejiw tesajayej kuane alndom marangaats matuchiiuts
ajkuwa nikiriw raan. Nop tiul nijiw tanditm majmbaj aaga
nadamuy kang nguineay ndom majawuw kuane altiul, tajoy xeyay
noik noik oleaj nut wux majmbajuw, ngo mateotsuw wux mboj
miun tiut nadamuy kang ajukichay mitun niung ajliy osaab soex,
anajtinch aw amb marroob ninguitn nipilan wix ajmbaj a kang.

Aaga nipilan kiaj tajmiuk, tawuch tiut timiwaj nej taw xiyay kiej.
Naag aga kiej kiaj nganuy ajiur nakants eed wux omal nej. Kos
tanomb tiul aaga neat kiaj nipilan nej, ndoj tewuneay marang chak.

Nej ajucheran kos nej taxom a 0s,aaga nueteran nganuy.

Okueaqj kambaj



Sateow at sarang nawiig wix ximbeay. Ombeayiits

Aaga pet akiiiib a iiis’
PeT: Gruuuhhh, gruuuhhh.

NenDeak: Noik chuk nut, nop pet tetaadtajtuy napak kiaj tanguiay
noik najiunts.

NENDEAK: Tayamyamb niting ajluy nej andium maxom nguiaj imiun
ajngot aaga najiunts kiaj tanguiay noik nendeak team miun
andeak tapiung:

|Us: Satln majmiuk imal imeaats nde membiy xik, ngome
sanandilil natsamb ik.

*Sandra Guadalupe Ac Chi. K'aayo'ob yéetel tsikbalo'ob: Cantos y cuentos en maya, México, sep, 2002,
p. 50. (Libros del Rincén)




Nateoraw nawiig

NEeNDEAK: WUX tajaw nguineay amongoch tajmiuk omal omeaats
majaw aaga ius, naw wux ayaj tapiurang meawan nut almamal
tiut.

Indilil anduy tiiil Minawiig
montangtang ndoj irang
leaw apmasa;j ik.



Sateow at sarang nawiig wix ximbeay. Ombeayiits

Nanderak miiin wiix
nop tin arang nejiiir

Tajluy nop naxey wlx aaga iut kam tandium majitr xeyay tomiun
tamb majuy wux matamujchich minut monopoots teat najluy tiul
mbas akats at majiungaran aniungaran xeyay atkiaj alndom majiur
tomiun najen miun, ajllyay arang mixeanean ngo mapeay nomban
leawa teamatun.

Noik nut tandium mamb timirtinch nej ndoj tamb. Tajuy xeyay aag
miun nimiow akuttch oleaj aliin mitin mattch timirtnch nej kiaj
ajntsop teombas nej nop nejtep kawuy tasaj nej:

—iSakiiiib!

Aaga naxey tapiling: “;Neol tasaj xik sakiilib sitilil ngo nayaag imbas?”.




Nateoraw nawiig

Aaga nejtep kawuy tasaj nej:
—:;Kuane taranga? ;Neol ajluyay amix imeaatsa?

Aaga naxey tayak wiux amix omeaats kos nej xeyay andiumndiumuy
ndoj tasa;j:

—Ajaj naleaing ipiung, xike lasanguyay xiyay, nikuajind ngo naxom
wux aag ayaj aag tamix ximeaats.

—Masey tanaamb menguy landoj ngome apmapeay ikueaj
nikuajind tomiun, leawa tomitn temernguyay aoliw majneaj, naag
ayaj teamaranguw noik iniung nadam natsujyay ombas. Ayey nej
tiut nelitlit manchiuk. Teat inguiay najneaj, alakas nut landoj
inilng aag miun nomb neat apmepak ndoj apmumb minut.
Sanakueat ik, lasamb, kitr ijuyjuy timirrunch.

Kiaj ndroj nejtep kawuy nganuy aaga naxey tamb anduy
timirrunch nej anamix omeaats. Ngome tapiung nikuajind kos
ajaw aag miun nomb neat apmapak.

Atkiaj atnej tasaj nej nejtep kawuy, wux tatlch
nomb neat tandeow.

Okueaqj kambaj

Sateow at sarang nawiig wix ximbeay. Ombeayiits

Aaga poj akiiiib potwit’

Montangtang teat xeech apiunguw noik potwit tajmiuk mbeay
noik akuilr yow kiaj texomaweaag noik poj.

Potwit tatln manguiay a poj:

—:;Kuane temerang nenguye?

—Teananyamb kuane ndom nut.

—c:Jo ike kuane temeyamb? —tatlin manguiay a po;.

—Xiun nenganeow yow.

—Najneajay —aw a poj.

Kiaj aaga poj tasaj a potwit:

—lke, xiyay najneaj ijuyjuy iriow ninguiun iriow ninguiun, ngo mum
ipak, nganiy xike xiyay najiut sarang wix namb najuy, sandiim
najluy atnej ijldy, xiyay najneaj sanayaag wux najluy kawux.

;
—Atkiaj —aw a potwit—, jondot indium alndom natepich ik kawux ﬁ
kiaj apmejaw nguineay ajluy. s

—Najneajay —aw a poj apak omeaats xeyay.

Atkiaj, aaga poj tajtep teopech potwit kiaj tajluliw, wux lapeayiw
tiul nepepep, poj tasaj aaga potwit:

—XeowUy lajmbok imal.

@ *pecPI. Relatos zoques, México, bacpl, 1997, p. 37. (Lenguas de México, num. 17)



Nateoraw nawiig
Aaga potwit tajkuy xiyay ndoj tapiung:
—Setiul tenduy wux mepiung sanalox ik tiut.

Aaga poj mbayat ngome tapiung nikuajind wux lamong mbayaw,
tanduy wux mapiung aaga poj:

—XeowUy lajmbok imal.

Tajkuy a potwit kiaj talox tiut a poj,anmuUmb majmbaj mipang nej;
minchey nej nendiy monandeow tataag majneaj opang a poj.

Aag tajluy opang a poj nexeegxejkiay.

Nerang: Inocencio Dominguez D.




Sateow at sarang nawiig wix ximbeay. Ombeayiits

Aaga minagj liiw akiiiib
polong omal

—iKitur mok ngo mertam, pandiun omeaats iut ik!

Atkiaj tandeak noik nut minaj luw masaj aaga polong omal. Aaga
polong omal, tajkuy xeyay napak miun tawitich montsoj.

—¢Ipiing xenembol nanduy ik ngwuy apmembayiich xik aag irang
minaj tiul luw? Nop wakUx xeyay napak ngo mat ik sarang wux
leawa sandium.

WUx ndoj mandeak aaga poch kiaj tarap anduy wux monbiyay.

Taind ind at nej nejtep kawuy. Tanot opech kiaj asapuy, tamong
amb wux opech xeech minaj luw ndoj ansolon tamb anduy
teonik. Minaj luw tayak onik apaj ngo majaw kuane atnej, at
oniilg nej anebitmbiumb lamembeap.
Meawan akiujpuw nejiw leawa aliw kiaj
tuUmb mexotayej xeyay mbayajow.

@ *Jean de la Fontaine. El tesoro de las fdbulas, México, Editions Hemma (Bélgica) [sin ano], pp. 3-5.




Nateoraw nawiig

iAaga monbayan kiaj arang nop polong omal atnej mawuuche
minaj luw anmaloodlood nej!

Xeowuy lajen mandal opech,ombeay at oxing. Aaga kich mok ngo
majuik among eed miun minaj luw anekiejkiej oleaj owix,ngo ndom
mewuneay akuitr anduy ninguiun ajchikchik kawux awuchwuch
miwiul nej anduy wux opech nej at apep teoxing leaw alndom
tumb miiund nej kiaj tajmiuk.

Aaga kich polong omal kiaj takueat atsoj, tajntsop ajkananty miun
aaga ind iwitichay monjtsoj tandondochanaag majuikich lajntsop
wux, tamb marap manguiayaran nguiajantane,;.

Tiul tiiud kiaj tajmiuk tiul noik mindok kuak kiaj tumb minut nej
wux landoj arangranguy mapiung ngo matuch nej nijinguind.

Indilil andiiy tilil Minawiig montangtang ndoj irang leaw apmasaj ik.




Sateow at sarang nawiig wix ximbeay. Ombeayiits

ljpliw mbaleoy akiiijpiiw mbalas’

ljpuw mbaleoy tajntsop teombasuw nijiw nop mbalas:
Aaga nop, xeowuy imbol ombas,

wux mipuuig xiul asapuy;

nganuy alinop, ajkueat miun tiul ijay,

teaamb andeow teamteam miun.

Aaga mbalas tamb matuch teamteam miun;

kos aaga xeech kiaj, landerak languiayaran,
nandeow nipilan ngome apmatsamb,

ngo majkuy majaw apmayeyey tiut at apmarreeg,
apmaxim oxing at ombeay parreeg;

ngo mayaag miiund nej,

nikuajind ngome xolxoluy;

atkiaj,tam ngo mimbol a xeech:

“Aag ayaj landeow ndmban atnej xe xeech”.



Atkiaj arang aaga ngo marang amongoch wukx,
leawa nadam monajneaj ajiur arangranguy wux,
atnej apmaw imiun wux xiul teamteam miun,
akuiur tajngot ajmel mapekeik akiiub nej nomiun,
lamong wux ayak monajneaj,

lanaxeom ik najneajay nikuajind ngo memongoch,
ndoj wiix apiling: “Lanateots wiix lemejaw

aaga mbalas tasaj ik akas poch.

;Kuane tapiunga? Sanasaj ik leaw tajluy”;

ljkiaw nine poch sanandeak tilaag nenguy:
“ikueat ikiitibkiitib nipilan

jondot majaw iltiul naél, apmakueat ik".

Nerang: Félix Maria de Samaniego

Nateoraw nawiig




Sateow at sarang nawiig wix ximbeay. Ombeayiits

Aaga poj akiiiib a chok’

Noik poj altilol
tasaj nop chok:
—Tiul aaga nakind kam,
isaj xik, ;kuane it, sakiiub?
—Suet osaab soex —aw—
at a os at palpalwux osaab soex,
leawa saxom wux ndoj ajoet
xikialUy chipiowchipiow.
—ilo!, jnajneajay ijluy! —aw
aaga poj tasoy teombas—,
jnajneajay imongoch!,
inajneajay ijluy, sakiiub nenguy!,
nganuy a xike, jngo nembeat nikuajind!,
saltilol meawan neat
ngo naxom suet

nguiajnguiaj satsamb nop miiUs yow.
—Aag miun ayaj neat neat miun,
;kuane irang? —tatun nej manguiay a chok.

Poj tapiung:

—Xike, naleaing nut nut miun
sameay tiut tiul yow

xiyay miloliut,




Nateoraw nawiig

ngome apmejaw xik sal wiux iut

sasatat tiut xituing.

—Topots ijkuy

—aj nej kich chok—,

leaw lop tememongoch,

ngome ik miun kiaj;

kos atkiaj netam majlly,

atan miun kiaj amongoch monxey ngo ram omeaats,
ngo mind arang najiut

nael apmanduub nej.

Nerang: José Joaquin Ferndndez de Lizardi

AP Indilil andily tiiil Minawiig montangtang ndoj irang leaw apmasaj ik.

Sateow at sarang nawiig wix ximbeay. Ombeayiits

Ajkiiwa nemeechmeech nipilan

Tajluy chuk lamajiur xeyay neat ajkiw monaw tiul kicheech
kambaj Tamulté monkul tiul wajchitk niing ngo majluy xeyay
xiul, tanduub nejiw nemeechmeech nipilan tambuw mexotaye;j
tiul nadam peat. Leawa aranguw ajkiwa nemeechmeech nipilan
kiaj ambichaw mawuniw leawa paxeomuw tiul noik nden, anejtiw
wakux, asapuw montaj, aranguw xeyay ngo majnea;.

Wux landoj anejtiw moneed ajimbeaw tiut n6mban meawan,

ajkiwa monxeotuy landilileaw wux tapeayiw aniinguw nejiw
taxeomUw noik ngo majneaj nerrapap ninguiin meawan leaw
ajiuruw; Uetiw nejiw netong tiut, xor opangpang miun at a os

nerrapap ninguiun.




Nateoraw nawiig

Teamteam miun tajiuruw ndoj tatsojow xeyay amban tiul
tengochayej makitujpuw nemeechmeech nipilan ndoj wux tawuw
kiaj. Wux aliunuw kiaj nemeech monxey, xeyay nipilan tayambuw
omeajtsUw nguineay maranguw wux mitomiunuw nejiw, taxeotuw
tiul iut amiutUw titt; ngome tatuch okueajiw mayakuw nejekich
niung tayakuw leawa nembeatmbeat.

Andeakuw nipilan tajawuw biumb teomal iUt, aag ayaj ajukichay
niling axooraad nembeatich. Altiul monxey tajmeliw maojtiw niung
tajawlw bilimb, taxomiw akas ngan asajlw “ikial tomilin”
chipchipiow nelitlit tomiun.

Atan mitin kiaj, leawa tandiliimiw majiikichaw nguiane ajlily a
naxoraad tomiln,aaga nembeatmbeat tomiun kiaj ndronuyan
atnej ateok miun, awuneay marang ngwiat.

Anderak leawa nendel alndom maxeom aaga xeyay tomiun kiaj,
lapiurang ton ngo ndom mandeak masaj nijinguind leawa paxeom
kos atkiaj alndom majiur a tomiun.

Okueaqj kambaj

....



Sateow at sarang nawiig wix ximbeay. Ombeayiits

Aaga najneaj pet

Nop naxey akiiub mintaj nej akuliw nejiw miun kiaj at mijkiaj
ajluy nadam kambaj. Ajilruw nop pet ajluyay makiujpuw atajkuw
majneaj xiyay.

Akas miun nut akuliw ndoj tachejiw nop neaik matangujchiw kos
atkiaj ngome apmayajkuw ajluyiw nijiw miun kiaj.

Tamong a nut naxey akiiub mintaj nej apak omeajtsuw kos
lamajiuruw nop nine monguich palanoj ajluyiw. Wux manderak
pet atnej majluy alinop nipilan kos nej apaltch niting ajluyiw,
aaga pet paluy atsoj at ajiur a neaik wix mawuw neneay nej.

Noik anduy wux kinut nejiw a teat, mum tambuw machenchiw onij
tiul malkiaab totowtam ameay a naliw tilium, teamajitr nej a pet.

Ndoj achenchiw onij laambuw apchetemoj metiw, kiaj majawuw
aw a pet imiun wux mimats naliw awichwich wiul anekiej ombeay,
kiaj matuch aaga naxey, najtaj. Najen miun tapiung tiul omeaats




Nateoraw nawiig

aaga naxey nguineay najneaj lamarang aga pet kiaj aw, ngo
mapiungpiung wux, tamb mayar nots manchiuk tapep arojtsuw
aaga pet.

Najen miun tajmeliw tilium majawuw kuane najluy, tajawuw aaga
naliw almapak teatsoj wlix mimats nej.

Apak omeajtsuw taxeainguiw mapekiw a naliw wux tambuw
anduyiw teombeay ium kiaj majawlw nop nadamuy ndiuk
landeow nendooig miun pinowan.

WUx tajawuw nguineay aranguw, miteat mimum naliw tamix
omeajtsuw at tajawuw ngo majneaj taranguw kos tambiyaw

aag lamong wux mimonajneaj nej leaw marrey akiiub monxey
leaw xiyay najneaj tarang aaga najneaj pet tawun wix aga naliw
ngome tuuch mandeow.

Okueaqj kambaj




Sateow at sarang nawiig wix ximbeay. Ombeayiits

Aaga naxey leawa tapak
arojmbiiw

Tajluy nop naxey naw Tapotzingo at apiunguw xeyay mimeech
tiul minut nej. Atkiaj tajluy naw wux arang nench ndoj tataxey;
wux tajngot iun andeow, ngome takul wux xeyay nut najen miun
tandeow.

Wux nipilan teama ngo wujchiw apix nej ndoj apmapijpeaw
teombas artul, kiaj majawuw teaxolxoluy... Kiaj apak kamum
kiriw miun tandeow alinomb; kiripite miun tamong tanduy wux
mexolxoluy alinomb, tanduy wux mapak.

Tatlch mapak arojmbuw.

Topots mapiung nguineay tajaw kawux tiul mbas akats tajaw
nop najtaj teajants neiut jael alwux onts potwit. Tasajuw nej
kos aaga nop najtaj kiaj ajants jael domingo ngo maxood, aag
teamamongoch naél nganuy.

Tajaw ton nop naxey tiul ponong soex, tiul noik biumb teandaab
pinowan. Tasajuw nej atkiaj amongochiw monxey leawa ngo
meaag ambeol alinop tengwly ngo meaag ayak nichech
teampoots.

Kiaj tasajuw nej mandilil miln wux iUt masaj meawan akiujpuw
nej, ndom manguiayiw ngo majneaj mapakuw wux aaga iut kam
tearanguw ngo majnea,.

Kiriw miun aaga naxey tandeow nomiun lango manduy wux
mapak. Tapak mapiung leawa Teat najluy tiul mbas akats asaj nej
mapiung masaj akiujpuw nej.

Kiaj tandeow, tasojkiw tiul apix nej ndoj tayakuw tiul mikux nej,
tapakuw majiuruw noik ongwiiuts alram tiut tambuw mamiutuw.

Ngomaijiur nerang




Sateow at sarang nawiig wix ximbeay. Ombeayiits

Wiix miniit mondiiimiiy’

Tapech wux oniilg a teat tajaw at akuajlanguy wux nop tirip xiul
nueteran wux.

—iNajneajay! jXeowuy lajneaj!... Inguiay, kos xike sajluy ntuch ik
mejaw a tiiud. ;Lemejaw najneaj leawa temeranga? ;Leme teots
wux leawa alndom memongoche?

—c:Sanamongoche?... ;Kuane?

—Apmekiuba a nux kiaja. ljaw, lemejiur mineat alndom mexom
imeaats, ngo mekiiy. ;Lemejaw jane neje? ;Nquiaj imiun ajngota?
;Lemeyaag ombas aljane ndom mapiung nguineay ajluye
Montevideo?

—jTeat!

—iAjaj, kuane aranguw ninguiun! jJaa! Nde merang timbas
atkiaj... Ngome anduy wux nej teanapiung... minux. Nej nop naliw
monguich, at ngomajaw kuane teamarang. Lemejaw, jnguineay
teapakuwa?

—iNgwuy! Kuane sambich, masey xeteat ik...

"—ilaa, jaa, jaa! lkueat aaga ayaj alinoik nut apmandeakar.
Ngome teanayak atnej xeteat ik, ngwuy atnej nasaj jagantane;j
nemonajneaj monxey.

—iAtnej xeyay ngo majneaj meyaag leawa teanatun nanguiay ik,
itin menguiay anduy wux mimum minux, kuane ajitranaag mikoj
minoj nej; itin menguiay!

@ *Horacio Quiroga. Cuentos de amor, de locura y de muerte, México, Editores Mexicanos Unidos,
32 edicion, 1983. -

—ijAjaj! Lanajaw kuane tajluy...

—ijJoo! ;Lemejawa aaga ayaj tarang minajtaj Arrizabalaga? ;Nej
tengwuy aaga alinop teamamongoch tomiun muuch aaga najtaj
najluy Montevideo? jlke ngo mejaw nikuajind!

"iAjaj, lanajaw! jMinux ngo majaw wux nikuajind aag ayaj,
lanajaw! Ngo majluy noik najiut natsujyay ombas atnej temerang...
ljaw wux ijuy, tengwuy nekiy apmepeay.

Sateow at sarang nawiig wix ximbeay. Ombeayiits

Nop wiiil ndojkiiit miwiiil nej

Tanomb tajluy chuk nop will, wux alchuk titl noik korrul, tajaw
nej neneay korrul,aaga wiul kiaj xeyay nut laamb tiul a korrul kiaj,
lachUk matsamb xeyay kit. Wux tajaw nej neneay korrul, akuiur
tamb mapal ombeay korrul ndom mapal tikorrul, kos wiul teakuitr
tikorrul. Tatuch mapal, kos wiul najen ajngot, nej mapal ombeay
korrul, wilul kiaj among akuiur, daagan miwiul nej tatuch mapand
nej ombeay korrul, kiaj ndojkiut, takueat kiaj, wix wantsam majaw
ngo majiur widl,ndbmban ngo majneaj mayaag.

Kondom tapiung:

—Joo nganuy latokotsoj xewiul kam, kuane sanasajuw sakiujpuw,
wux sanaxomuw, kuane monxing sarang kam, aw.

Kondom tayamb omeaats nguineay apmarang ndom majuikich
aag ayaj. Kiaj chuk tasojnong meawan will, leawa najluyiw tiul
aaga iut kiaj, niing akul nej, wux laumb kanchium meawan wiul,
kiaj topots masaj nejiw ndom majluyiw atnej ajluy nej, mandojkiw
miwiuluw nejiw aton, atkiaj ngo mapal nejiw nguiajantane;j
mambuw. Nej tapiling masaj nejiw, kos wux nop ajiur wiul
apmewinchay okueaj tiul sats wux apmekuiur, at aton wiux nop
wiul tokots miwiul nej, xeyay najneaj ajuik, aj nejiw.

Nganuy nop tiul meawan wiul, leaw xeyay axeom omeaats, wux
labmb manguiay meawan nguineay apiung a tokots wiul, kiaj
witiut lombom pinowan. Kondom tasaj nejiw:

@ *Noé Davalos Hinojosa (compilador). Nuevos horizontes. Antologia de cuentos huaves, Oaxaca de Juarez, IEea,
2010, pp. 80-81.



Nateoraw nawiig

—Sapiung naleaing aaga ipiung kiaj. Nganuy sitiul mepiing wux
aliun mejitur miwiul, alndom nanguiayiun at sanarangan leaw
apmepiung, kos sanajawan wux ike, aj nej.

Aag ayaj andeak noik nanderak kam.
Leaw akiaach ikoots aga nanderak kam: Atkiaj aton almajliiy altiiil
nipilan, andiiim masaj medawan majliiyiw atnej ajliiy nej, ngantiy nej

ngo majiik sitiiil nej arang ngo majnea;.

Nerang: Noé Ddvalos Hinojosa

Sateow at sarang nawiig wix ximbeay. Ombeayiits
Aaga wiiy akiiiib sampiiy’

Tajluy chuk nop wuy at nop sampuy. Aaga wuy teamajmbaj noik
kang, tapeay kiaj a sampuy tatun manguiay:

—:/Kuane teamajbaj kiaj, a wuye?

Tapiung a wuy:

—Teanajmbaj noik kang,jondot ngo najmbaj apndrom ombas aaga iut.
Aaga sampuy tatin manguiay alinomb:

—:;Ngwa laumb ipak mejmbaj aaga kang wuye?

Tapiung aaga wuy:

—Laltmb sapak.

Sampuy xeyay tapak omeaats, tandium mambeol nej, ndoj tapiung:
—Xike sanajmbaj a kang atkiaj mbich ngome apndrom ombas
aaga iut,tengwuy apndrom ombasar; ndot alndom meamb

meyamb kuane mutiur, xike sanakul ik nenguy.

Aaga wuy asap miun nej okueaj tamb mayamb kuane apmutiw
tekiiy xeyay ndoj ngome tapeay, sampuy laind Uet tapiung:

—Masey ndrot ombas a iut sanatsambiich aaga kang.

Sampuy tatsambiich aaga kang ndoj tamb mayamb a wuy. Taxom
tiul noik posok nuik teatet ong nuik, kiaj tasaj:

@ *Rosa Roman Laguna (compiladora). Antologia de cuentos indigenas de Guerrero, México, pacp, 2007, pp. 49-50.



Nateoraw nawiig

—iTewaiich xik, ipitng apmendilil ndoj ngome terang at nej ipiung,
nganuy apmenguy!

Aw a wuy:

—Nde mejkuy, sampuy, xiun net najun ong nuik.

Wuy tuuch nej noik najuneay ong
nuik ayar miun muet, xowuy
langan mayaag kiaj tatln
alinoik, kiaj mapeed
alinoik ong nuik aliun
mateak tang ajluy
wux misats, wux tuet
tatil teonik nej ndoj
mojkot miun kiaj.

Indilil andiiy titil
Minawiig
montangtang
ndoj irang leaw
apmasaj ik.



Sateow at sarang nawiig wix ximbeay. Ombeayiits

Neol sampiiy ndoj ombas
axeot oniiiigaran’

Aaga sampuy, xeyay ndoj ombas maxeot oniiligaran, ngo majluy
nimal netlch nej.

Sitiul alkuane majluy, masey xeyay amijkiaj, nej lamajaw.

Nguiaj apmatuch ik; alteguy apmentsocheyej kiaj niting ikul, altiul
apiunguw neteor,ngo meaag ayaj, nej teamasaj ik leawa tajluy mijkiaj.

Xeyay apench omal, oniilg aaga sampuy, apiunguw taw atkiaj kos
lamajitr neat tatsambuw chik omeaats nipilan.

Lamajiur xeyay neat, wix aljane mandeow, ambeliw tiul biumb.
Aaga omeaats leaw nandaab kiaj,jondot nadam omeaats,
ngondom mandaab najen.

Leawa monjiur nandeow, aaga teandaab jondot kiaj makueatiw,
sampuy apmaneed omeaats a nandeow kiaj apmatsamb. Aag ayaj
lajluy nguiajantanej, atkiaj ajluy sampuy xiyay axeom omeaats.

Wux aljane mandeow at tandiumuw mambeliw, lamujchiw najiut a
sampuy nguineay ndom mawaijchaw makul mijkiaj. Aaga sampuy
mbas miun papeay kiaj ndoj apmaneed omeaats a nandeow.

Aaga sampuy nej miun kiaj ndoj ombas maxeot oniilgaran at
atsamb omeaats nipilan.

Atkiaj apiunguw teat montangtang, wix mandeakuw nguineay
ajluy nguineay ajawuw.

Aag aguy atnej naleaing kos, atkiaj ajaraw nganuy jondot mejaw
apmeyeyey tiut nop sampuy, atanej apmamb matuch ik, mapiling
leawa tememongoch tengwuy aliuk mitn apmemongoch.

Wux apmatuch ik, apmentsojchay niung ijluy,apmamong iniiing
tengwuy apmajntsop timbas ngo mertewots wux; nekiy tengwuy
najen miun apmatuch ik menguiay noik nadam monteomeaats
tengwuy apmandeow aljane ikualaats leawa xeowuy
indeakaweaag.

Aaga sampuy nop nej titl xeowuy apench omal.

Altiul apiunguw nekechaj ngwuy
ngome atkiaj; nej
apmatuch ik pasaj ik
kuane epmemongoch
alilk miun aag miun aya,.

Nerang: Benito Peralta G.

Nerang nendalaliiy’

Nop nench, ajluyay amb tiul peat, pally arang nendalally, noik nut
tasaj nej mimum nej, kuane temerang anch kitr iyamb najiut ajow.

Aaga nench tamb ayamb najilut, tajmel anilng nop natang
nenajiut, tasaj xiun nayamb najiut nind sarang najiut. Minaj
nenajiut tasaj nej, ajaj sajiur najiut sapiing ngo ndom merang
aaga najiut leawa sajiur, xeyay naél.

Tapiung aaga anch:

—¢;Kuane ngo ndom ximbas naranga?

Minaj nenajiut tapiung:

—Apmetam xik oxep arej akoik miow ajluy nadamdam pilkang.

Aaga anch tapiung:
—ijSanajmel narang!

Minaj nenajiut tamb anduy aniung nej nganuy aaga anch kiaj
tamb mambaag iranguy najiut mayak ninguitininguitn; noik oleaj
nut lajluy a nadamdam pilkang, wux
~ landoj tamb masaj aaga natang

L nenajiiit,

Nateoraw nawiig

—Lanandondoch xenajiut, nganuy nguineay sananguy ik ngonajiur
xeyay tomiun, tengwa alndom sanuuch ik tarrap xiul leawa
sueteay wux.

—Xike ton sajiur sueteay wux nop tarrap xiul.

—Naleaing xe tarrap xiul nganuy chipiow wux nueteran, tabar uetitr
kitr iyar aaga apchetemor wux.

Aaga natang nenajiut tasaj aag ueteay wux:
—Sandium nueteran.

Kiaj muuch nejiw nueteran, wux landoj Uetiw,aaga anch tajoy aaga
tarrap xiul aaga uetiw wiux andiy aniung nej ndoj tamb manduub
niling nop najtaj tasaj:

—Ndemesaj nikuajind aaga nueteran wux kam.

Aaga najtaj tajaw xeowuy lajneaj aaga tarrap xiul nueteran wux
tangowuch tayak ingow palwux, ndoj tamong a nench mayar ueteay
wux, ngo majaw tiul langowuucheran, wix tapeay aniung nej
tapiung leawa tamongoch kiaj masaj monjluy kiaj tabaats uetiiuts
ikiujpan miun leawa apchetemoots wux, chetetoj kiaj majawuw
Nngo meaag a tarrap xiul neech nueteran, kiaj tapiung mimum nej,
xekual neol tewaiich xik, ngome naleaing indeak, tapiling a nench
ngwuy mum, nots kiaj tangowujchiw xe tarrap xiul neech nuteran,
napak miun taloxiw ninguitin aaga tarrap xiul nueteran wiux aleaw
ninguiaj ndoj awaicheyej aaga anch tamelich marang alteguy
neranguy najiut manuub ajkananuy miun apmambeol mimum nej.

Nerang: Leobardo Cabrera Lira

Sateow at sarang nawiig wix ximbeay. Ombeayiits

Aaga rach liiw tamongoch naél

Tajluy lamajiur xeyay neat, tiul aaga nut kiaj wux meawan leawa
monjiur pikiw oleaj ngome metsambayej. Meawan nimal Uetiw
soex, ong xiul tengwuy osaab soex. Najneaj ajluliw nguex makiiub
mojngol, mius akiiub war, wiul akiiub koy, xikuuw akiilib sampuy
pet. Tiul meawan leawa apikiw oleajiw, aaga rach luw najntsop
tiul atstjyay ombas sojkiow tiul noik apix nej piuts ombas.
Nguiajantanej mamb alombojchay wux apix nej. Katskatsuy miun
malup ombas naag oniw nej. Xeowuy latajkiay majneaj at ton
arangranguy, ngo mayak wix ombas nej najndot, eed, tengwuy
kiriw ndeor.

Noik anduy wux kinut, aaga rach luw teatsojow makiujpuw noik
sonongoj ech weak wix teatsojow, nop tiul nejiw leaad omeaats
tawealeal mutch noik ninch kawak najuneay jpalat miun!
Tarrapaw teopech, némban atsopoch kiaj. Ajkuy a Luw kos teiiut
apix nej, tayak mutch akoch. Aaga neteonandiy ech weak némban
rondoj tiut miotaag naw wil onik ndoj wux miwiul.

Tin matsamb wux taxim kiej,aaga rach luw tanotot tiut anduy
pinowan peat a ech weak kiaj topots muuch matsamb. Alteguy

ech weak apajuw ajiuntsuw tambuw akiturriw masajuw minatang
tiul peat. Aaga minatang tiul peat nej ajaw wux meawan leawa
monkul kiaj. Nej tayak mipoch apmuuch mamongoch naél a rach
luw kiaj tasaj ajkuw ech weak:

—ljtepitn teonik namix kich yax kiaj, wux apmamong aaga luw,
iloxiun wux ombas nej aong a xiul. Nilng ambln ngome apmaw,
ndmban lakil wix miotaag ombas nej. Kos xeowly arangranguy,
naag ayaj xeyay ngo majneaj apmayaag.

Aaga minatang tiul peat tasaj misow peat mawuniw niung axotuy
a Luw. Wux tamong teowil xiul ajmitk wux ombas nej atnej ijchiur
pally aong namix kich yax némban ndroj ombas miotaag nej.
Atkiaj apiurang, naw wux kiaj,aaga Luw takul rach.

Aaga rach luw ngome taw wux omeaats leawa taranguw wux
ombas nej ech weak at misow peat. Ajkuwa ayaj alndom matsamb
naxix uet.

Mbich nganuy, najen mitn apmasap kos xeyay najiut apmarang,
aaga natang tiul peat tuuch manjntsop miiwiul ajkiiwa ech
weak atkiaj alndom mikuirriw teonik xiul. Nganuy misow
peat tuuch miotajkuw nejiw tarrang at napak at
asoikiw majuyiw noik noik asapayej atkiaj
alndom mewuneyej wux.

Okueaqj kambaij

Sateow at sarang nawiig wix ximbeay. Ombeayiits

Notas




E n este Libro de lecturas se

han contemplado textos de
diferentes autores y pueblos,
obras que permiten desarrollar
la habilidad de la lectura en voz
alta, la identificacién de algunos
elementos basicos que dan
sentido a nuestra lengua escrita,
asi también se consideraron
textos recreativos que permitiran
poner en juego la imaginacion del
lector.

Estas obras fueron seleccionadas
pensando en los contenidos y
actividades contempladas en el
Libro del adulto y la importancia
del aprecio que deba tener la
palabra escrita.

iul aag nateoraw nawiig kam
altiul najneaj poch aranguw
palpalwux monrang nawiig at
monaw palpalwux kambaj, nawiig
leaw alndom mambeol muuch
mapench omal nenduy nawiig
mateow napak, titil apmaxom
nembeatmbeat poch muuch raam
aranguch nawiig, aton tayakuch
tiul najneajneaj poch leaw ambeol
maxom omeaats neteow ne;.

Aga nawiig kam tarriujtich leawa

najneajneaj aranguw palpalwux
monrang nawiig mayakaran
tiul minawiig natangtang leaw
apmetamb nej nenduy nawiig
at xeyay nembeatmbeat poch
taranguw tiul.

Este programa es publico, ajeno a cualquier partido politico. Queda prohibido su uso para fines distintos a los establecidos en el programa.

